
Qlobal iqtisadi sistemdə baş verən funksio-

nal və struktur dəyişikliklər milli iqtisadiyyatlar 

üçün yeni inkişaf çağırışları formalaşdırır. Bu 

dəyiikliklər iqtisadi kateqoriyaların ənənəvi şərh-

lərinin aktuallığının itirilməsinə yol açmaqla, həm 

də iqtisadi siyasət alətlərinin effektivliyini sıradan 

çıxarır. Bu çərçivədə daha sürətli mahiyyət ―aşın-

ması‖na məruz qalan iqtisadi kateqoriyalar sıra-

sında iqtisadiyyatın struktur transformasiyası və 

iqtisadi təhlükəsizlik də yer almaqdadır. Beynəl-

xalq ticarət sisteminin dəyişən təbiətinə uyğun 

olaraq iqtisadiyyatın struktur transformasiyası ar-

tıq sadəcə kəmiyyət parametrləri ilə ölçülə bilən 

proses olmaqdan daha çox, yeni texnoloji-iqtisadi 

reallıqların keyfiyyət xarakteri ilə qiymətləndiri-

lən bir prosesə çevrilmişdir.  

Eyni zamanda qlobal geoiqtisadi ziddiy-

yətlərin güclənməsi iqtisadi təhlükəsizlik kateqo-

riyasının mahiyyətində də əhəmiyyətli dəyişiklik-

ləri şərtləndirir. Hesab edirik ki, artıq müasir geo-

iqtisadi güc mərkəzi yerdəyişmələri iqtisadi təh-

lükəsizliyin təminatında milli iqtisadiyyatlar üçün 

reaktiv deyil, proaktiv mövqelənmə strategiyala-

rının tətbiqini zərurətə çevirir. Qeyd edilən hər iki 

iqtisadi kateqoriyanın mahiyyətində baş verən də-

yişikliklər Azərbaycan iqtisadiyyatının gələcək 

strateji inkişaf konturlarının formalaşmasına və 

onun qlobal iqtisadi sistemdəki əlverişli mövqe-

lənməsinə əhəmiyyətli təsir edir. 

Ġqtisadi təhlükəsizlik: konseptual baxıĢ 

və konyunktur Ģərtləndirmə. Qlobal iqtisadi sis-

temin transformasiyası, eləcə də geoiqtisadi zid-

diyyətlərin kəskinləşməsi fonunda iqtisadi təhlü-

kəsizlik kateqoriyasının milli iqtisadi inkişaf stra-

tegiyalarının formalaşmasındakı rolu daha da 

güclənir. İqtisadi təhlükəsizlik kateqoriyasına ya-

naşmalar olduqca fərqlidir. Ümumiyyətlə, elmi 

ədəbiyyatlarda iqtisadi təhlükəsizlik bir çox hal-

larda milli təhlükəsizlik kateqoriyası daxilində 

xüsusi norma kimi şərh edilir. Məsələn, Amerika-

lı tədqiqatçı Arnold Volfers təhlükəsizliyi obyek-

tiv anlamda əldə edilən dəyərlərə münasibətdə 

təhdidin, subyektiv anlamda isə bu dəyərlərə yö-

nələn təhlükə qorxusunun olmamasını ölçü me-

yarı kimi qiymətləndirirdi [9]. Digər bir tədqiqat-

çı M. Ayoob isə təhlükəsizliyi dövlətlərin sahib 

olduqları dəyərlərə, milli və institusional struktur-

lara və rejimə yönəlik hər hansı bir təhdidin ol-

maması vəziyyəti kimi dəyərləndirir [2].   

Ümumilikdə isə iqtisadi təhlükəsizlik iqti-

sadi inkişafın davamlılığına, iqtisadi münasibətlər 

sisteminin hər üç pilləsi – fərdlər, cəmiyyət və 

dövlət səviyyəsində tələbatların ödənməsinə im-

kan verən daxili və xarici şəraitlərin məcmusu, 

cəmiyyətin və dövlətin sosial-iqtisadi, siyasi, mə-

nəvi-psixoloji sabitliyi üçün daxili və xarici 

təhlükələrin təsirinə qarşı tab gətirmək qabiliyyə-

tinin təmin edildiyi vəziyyət kimi xarakterizə 

edilir. Başqa bir yanaşmada isə iqtisadi təhlükə-

sizlik mövcud resursların və şəraitin qorunması, 

davam etdirilməsi baxımından daxili və xarici 

təhdidlərin davamlı tənzimlənməsi kimi təqdim 

edilir [3].  

Mahiyyət etibarilə iqtisadi təhlükəsizlik 

daha geniş kontesktdə milli təhlükəsizlik sistemi-

nin bir elementidir. Bu çərçivədə iqtisadi təhlükə-

sizlik strategiyası milli iqtisadiyyatın fəaliyyəti-

nin fasiləsizliyinin, eləcə də onun xarici və daxili 

təhdidlərə münasibətdə dayanıqlılığının təmin 

edilməsinə yönələn məqsədyönlü və uzunmüddət-

li fəaliyyətlərin məcmusudur. Burada diqqət çə-

kən məqam iqtisadi təhlükəsizlik risklərinin təbiə-

tinə münasibətdə siyasət strategiyalarının forma-

laşdırılması ilə bağlıdır. Ümumiyyətlə iqtisadi 

risk anlayışı təhdid və zəifliklərin funksiyası kimi 

xarakterizə edilir. Təhdidlər dedikdə milli dövlət-

lərin yurisdiksiyasından, bir çox hallarda isə ira-

dəsindən kənar mövcud olan, milli iqtisadi siste-

minin harmonik fəaliyyətinə, eləcə də onun 

inkişaf potensialına mənfi təsir göstərən obyektiv 

proses və reallıqlar nəzərdə tutulur ki, bunlara 

münasibətdə sərgilənən optimal yanaşma iqtisadi 

sisteminin bu təhdidlərə qarşı dayanıqlığının güc-

ləndirilməsidir. Zəiflik konsepsiyası isə təhdidlər-

lə bağlı istifadə olunan amilləri, onların fəaliyyə-

tini dəstəkləyən şərait və amillər məcmusu kimi 

xarakterizə edilə bilər. Məsələn, qlobal enerji ba-

zarlarındakı volatil konyunktur Azərbaycan iqti-

sadiyyatı, onun davamlı inkişaf üçün təhdid amili 

kimi çıxış edirsə, milli iqtisadiyyatın şaxələnmə 

məhdudiyyətləri zəiflik amili kimi ön plana çıxır. 

Yaxud Azərbaycanın coğrafi-nəqliyyat qovşağı 

kimi geostrateji mövqeyinin onu transmilli qaçaq-

malçılıq fəaliyyətləri üçün cəlbedici etməsi təh-

did, bu sahə üzrə mübarizənin institusional çatış-

mazlıqları isə zəiflik ünsürü kimi qiymətləndirilə 

bilər.  

İqtisadi inkişaf tsiklinin müasir mərhələsin-

də Azərbaycan üçün iqtisadi təhlükəsizlik məsələ-

si bir neçə aspektdən əhəmiyyət kəsb edir. Birin-

cisi, sürətlə dəyişən qlobal iqtisadi konyunktura 

uyğun olaraq milli iqtisadiyyatda struktur və 

institusional islahatların həyata keçirilməsi baxı-

mından iqtisadi təhlükəsizliyin prioritetləşdiril-

məsi həlledici önəm daşıyır. İkincisi, xarici (iqti-

sadi) siyasət strategiyasının (xüsusilə, xarici tica-

rət siyasəti və inteqrasiya birliklərində iştirak) 

əsas istiqamətlərinin formalaşdırılması prosesində 

iqtisadi təhlükəsizlik həm iqtisadi inkişafın daya-

nıqlığının, həm də milli təhlükəsizliyin təmin 

edilməsinin əhəmiyyətli imperativlərindən biri 

kimi kimi çıxış edir. 

Ġqtisadi təhlükəsizlik milli maraqlar və 

iqtisadi siyasət imperativi kimi. İqtisadi təhlü-

kəsizlik və təhdidlərə münasibətdə milli təhlükə-

sizlik siyasətinin başlıca imperativləri Milli Təh-

lükəsizlik haqqında Azərbaycan Respublikasının 

Qanununda (Qanun) və Azərbaycan Respublika-

sının Milli Təhlükəsizlik Konsepsiyasında (Kon-

sepsiya) yer almışdır. Belə ki, Qanunda iqtisadi 

sahədə milli təhlükəsizliyinin təmin olunması 

milli iqtisadiyyatının və iqtisadi münasibətlərinin 

inkişafına təhlükə yaradan daxili və xarici amil-

lərdən qorunma kimi xarakterizə edilərək, özündə 

iqtisadi potensialın artırılması və iqtisadi müstə-

qilliyin təmin edilməsi, iqtisadiyyatın qeyri-mütə-

nasib inkişafının qarşısının alınması, milli məh-

sulların rəqabət qabiliyyətinin artırılması və yerli 

istehsalçıların hüquqlarının müdafiə olunması, 

dünya iqtisadiyyatın adekvat inteqrasiya yolları-

nın seçimi, bank, dövlət maliyyəsi və idarəetmə 

sisteminin, eləcə də iqtisadi cinayətkarlıqla mü-

barizənin təkmilləşdirilməsi kimi olduqca geniş 

spektri əhatə etmişdir. Konsepsiyada isə xaricdən 

iqtisadi asılılıq milli təhlükəsizliyə təhdid mənbə-

lərindən biri kimi verilmişdir. Eyni zamanda öl-

kəni potensial qlobal və regional iqtisadi böhran-

ların təsirinə qarşı müdafiəsiz vəziyyətə sala bilə-

cək neft və qaz gəlirlərindən asılılıq da makro-

iqtisadi tarazlıq üçün təhdid kimi qeyd olunmuş-

dur. 

Digər tərəfdən iqtisadiyyatın şaxələndiril-

məsi isə strateji iqtisadi siyasət imperativi kimi 

müxtəlif inkişaf sənədlərində yer almışdır. Belə 

ki, 2012-ci ilin dekabrında qəbul edilən ―Azər-

baycan 2020: gələcəyə baxış‖ İnkişaf Konsep-

siyasında iqtisadiyyatın şaxələndirilməsinin sü-

rətləndirilməsi, neft gəlirlərinin səviyyəsindən 

asılı olmayaraq qeyri-neft sektorunun yüksək in-

kişaf tempinin əldə olunması və ixrac imkanlarını 

genişləndirməsi əsas vəzifə qismində yer alaraq, 

bu istiqamətdə hədəflər müəyyənləşdirilmiş, ənə-

nəvi iqtisadiyyatdan biliklər iqtisadiyyatına ke-

çidin əsasının qoyulması zərurəti əsaslandırılmış-

dır. İqtisadiyyatın şaxələndirilməsi zərurəti bu-

nunla izah edilmişdir ki, iqtisadiyyatda karbohid-

rogen ehtiyatların ixracından mövcud asılılıq 

ölkənin qlobal iqtisadi sistemin xammal əlavəsinə 

və texnoloji autsayderinə çevrilmək riskini özün-

də ehtiva edir. Eyni zamanda   2016-cı ilin sonla-

rında qəbul edilən Azərbaycan Respublikasının 

milli iqtisadiyyat perspektivi üzrə Strateji Yol 

Xəritəsində iqtisadiyyatın şaxələndirilməsi qlobal 

geosiyasi ziddiyyətlər və güc mərkəzi çevrilmə-

ləri, texnoloji yeniliklərin tətbiqindən qaynaqla-

nan proseslərin doğurduğu təhdidlərə münasibət-

də orta və uzunmüddətli dayanıqlı inkişafn təmin 

olunması zərurəti kimi şərh edilmişdir. Göründü-

yü kimi, iqtisadiyyatın şaxələndirilməsi geniş mə-

nada iqtisadi təhlükəsizliyin mühüm komponenti 

kimi ölkənin orta və uzunmüddətli strateji inkişaf 

sənədlərində yer almışdır. Lakin hesab edirik ki, 

iqtisadiyyatın şaxələndirilməsinin mövcud səviy-

yəsi iqtisadi təhlükəsizliyin təminatı aspektindən 

hələ də aktual olan bir sıra problemləri özündə 

ehtiva edir.  

Azərbaycanda iqtisadi Ģaxələndirmə: 

konseptual və iqtisadi təhlükəsizlik prob-

lematikası. Azərbaycanın iqtisadi şaxələndirmə 

çağırışları milli iqtisadi inkişaf strategiyasının 

gündəm maddələrindən biri kimi hər zaman siya-

sət qurucularının gündəmində yer alsa da, onun 

prioritetlilik səviyyəsi daha çox konyunktural xa-

rakter daşımışdır. Belə ki, ötən dövr ərzində iqti-

sadiyyatın şaxələndirilməsi çərçivəsində iki 

amilin – (1) yüksək neft qiyməti mərhələsindəki 

iqtisadi artım tsiklinin və onun doğurduğu mak-

roiqtisadi status-kvonun və (2) yerli istehsalın rə-

qabət qabiliyyətinin qorunmasının dominantlığı 

mövcud olmuşdur. Bu səbəbdən ötən illər ərzində 

iqtisadi təhlükəsizliyin təmin edilməsi, milli iqti-

sadiyyatın beynəlxalq rəqabətliliyinin artırılması, 

makroiqtisadi sabitliyin qorunması və iqtisadiy-

yatın şaxələndirilməsi kimi başlıca iqtisadi siyasət 

imperativləri arasında optimal ―qızıl orta‖nın ta-

pılması milli iqtisadi inkişaf strategiyasının əsas 

vəzifələrindən biri olmuşdur. İqtisadiyyatın şaxə-

ləndirilməsi fəaliyyətinin geniş miqyasına baxma-

yaraq, 2014-cü ildə baş verən neft qiyməti şoku 

milli iqtisadiyyatın struktur olaraq hələ də yüksək 

resurs asılılığına malik olduğunu göstərdi. Milli 

iqtisadiyyatın şaxələndirilməsi ilə bağlı əsas 

çətinlikləri üç istiqamətdə fərqləndirmək müm-

kündür: (1) iqtisadi şaxələndirmənin konseptual 

çatışmazlıqları; (2) milli iqtisadiyyatın struktur 

xüsusiyyətlərindən qaynaqlanan məhdudiyyətlər; 

(3) makroiqtisadi siyasət ilə bağlı məsələlər [7]. 

İqtisadi şaxələndirmənin konseptual xarak-

teri Azərbaycan kimi keçid iqtisadiyyatlı ölkələr-

də təkcə dövri iqtisadi siyasətin deyil, həm də str-

ateji islahat gündəliyinin başlıca təyinedicilərdən 

biridir. İqtisadi şaxələndirmə bir qayda olaraq 

iqtisadiyyatın vahid gəlir mənbəyindən bir neçə 

sektor və bazarlar üzrə çoxsaylı gəlir mənbələrinə 

sahib olmasına çevrilmə prosesi kimi xarakterizə 

edilir [8]. Lakin bir sıra hallarda bu proses sadəcə 

milli iqtisadiyyatın istehsal və ya ixrac strukturu 

üzrə kəmiyyət bölgüsü dinamikası üzrə məhdud-

laşdırılır. Hesab edirik ki, iqtisadi şaxələndirmə-

nin yalnız istehsalın (geniş anlamda, iqtisadi kon-

sentrasiya) və ya ixracın çeşidliliyi kimi xarakte-

rizə edilməsi bu prosesin özəyini təşkil edən milli 

iqtisadiyyatın dəyər yaratma potensialının arxa 

plana keçməsinə yol açır. Qlobal iqtisadi sistem-

dəki sənaye və texnoloji çevrilmələr fonunda mil-

li iqtisadiyyatlar üçün onların beynəlxalq rəqabət-

liliyinə imkan verəcək ―dəyər yaratma‖ potensi-

alının gücləndirilməsi daha strateji xarakter daşı-

yır.  

Resurs zəngini bir sıra ölkələrin inkişaf və 

uğursuzluq təcrübələri göstərir ki, iqtisadi şaxə-

ləndirmənin dar çərçivədə - istehsal və ixracın st-

ruktur çeşidliliyi kimi nəzərdən keçirilməsi uzun-

müddətli və dayanıqlı iqtisadi inkişafın təmin et-

mək üçün yetərli deyil. Çünki bu cür ölkələrdə 

dünya iqtisadiyyatına inteqrasiya əsasən zəngin 

resurs sektoru hesabına baş verir. Buna görə də, 

qeyri-resurs sektorunun beynəlxalq rəqabətliliyi-

nin təmin edilməsi çətinliyi təkcə daxili deyil, 

həm də xarici amillərdən qaynaqlanır. Sənaye 

inqilablarından başlayaraq müxtəlif ölkələrin in-

kişaf təcrübələri yalnız iqtisadi aktivlərin daha 

səmərəli bölgüsü və istifadəsi şəraitində dövri ar-

tım dinamikasının inkişafa çevrildiyini söyləməyə 

əsas verir. Digər tərəfdən resurs zəngini ölkələrdə 

uğursuz şaxələndirmə təcrübələrinin meydana 

çıxması həm də bu ölkələrin institusional mühit 

xüsusiyyətləri ilə birbaşa bağlıdır. Bu çərçivədə 

qəbul edilən siyasət qərarları dövri təmayüllərin 

təsiri altında qısamüddətli müsbət nəticələr versə 

də, orta və uzunmüddətli dövrdə ciddi səbatsızlıq 

təhdidlərini özündə ehtiva edir. Bu onunla izah 

oluna bilər ki, adıçəkilən əksər ölkələrdə aparılan 

institusional islahatların dövri təmayüllərin for-

malaşdırdığı konyunktur şərtləndirmələrinə təsir 

imkanları əsasən məhdud olur. Bu məhdudluq st-

ruktur islahatların natamam və dar interpreta-

siyası üzərində formalaşdırılan siyasət çər-

çivələrinin çox zaman müvəqqəti xarakter daşı-

yan işləkliyi ilə izah edilə bilər [7]. Azərbaycan 

iqtisadiyyatı üçün yuxarıda sadalanan amillər on-

un həm tranzitivlik xüsusiyyətləri, həm də iqtisadi 

şaxələndirmə çağırışları fonunda aktuallıq təşkil 

edir. 

Digər tərəfdən isə Azərbaycan nümunəsin-

də milli iqtisadiyyatın şaxələndirilməsi iqtisadi 

təhlükəsizlik prizmasından bir neçə istiqamət üzrə 

əhəmiyyət daşıyır. Birincisi, milli iqtisadiyyatın 

istehsal sahələri üzrə strukturunun şaxələn-diril-

məsi həm onun mövcud resurs potensialının opti-

mal realizasiyası, həm də məşğulluğun təmin 

edilməsinə imkan verir. Bu amil iqtisadiyyatın st-

rateji sektorları üzrə xaricdən asılılığın azaldıl-

ması, eləcə də əmək resurslarının səmərəli yerləş-

dirilməsi (o cümlədən əmək miqrasiyasının məh-

dudlaşdırılması) aspektindən nəzərdən keçirilə 

bilər. Miqyas effektinin təsiri altında Azərbaycan 

iqtisadiyyatında irimiqyaslı idxaləvəzedici siyasət 

yanaşmasının tətbiqi heç də uzunmüddətli daya-

nıqlı və rasional üstünlük qazandırmasa da, istəni-

lən halda iqtisadiyyatın bir sıra strateji məhsullar 

üzrə idxaldan asılılığının azaldılması ölkənin gə-

ləcək dayanıqlı inkişafının təmin edilməsi baxı-

mından əhəmiyyətlidir. 

İkincisi, iqtisadiyyatın şaxələndirilməsi və 

milli istehsal potensialının struktur transformasi-

yası dayanıqlı xarici sektor balansının formalaşdı-

rılması üçün əsasdır. Milli istehsal potensialının 

gücləndirilməsi idxal asılılığının azaldılmasına və 

onun strukturunun milli iqtisadiyyatın real ehti-

yaclarına uyğun formalaşmasına imkan verməklə 

bərabər, həmçinin ölkənin ixrac imkanlarının ge-

nişlənməsi, habelə qlobal dəyər zəncirlərinə qo-

şulma və yeni bazarlara çıxış imkanlarının geniş-

ləndirilməsi üçün zəruridir. Beləliklə, Azərbaycan 

iqtisadiyyatı üçün şaxələndirmə hədəfi bir neçə 

istiqamət üzrə strateji əhəmiyyət daşımaqdadır. 

İlk öncə, iqtisadi şaxələndirmə tədiyə balansı 

çərçivəsində milli iqtisadiyyatın valyuta axınları-

nın daha əlverişli strukturunun formaşalmasına və 

daha az volatillik daşımasına imkan verə bilər. 

2014-2015-ci illərin kəskin neft qiyməti şokları 

göstərdi ki, karbohidrogen resurslarından asılılıq 

tədiyə balansının xarici səbatsızlıqlara həssas-

lığının artmasına, bilavasitə ölkənin valyuta 

axınlarının daha çox xarici konyunkturdan asılı 

olaraq formalaşmasına yol açmışdır. Bu vəziyyət 

isə makroiqtisadi sabitliyin təminatında xarici 

amillərin təsir imkanlarını ön plana çıxarmışdır. 

Belə olan şəraitdə bir sıra makroiqtisadi hədəflə-

rin–milli valyutanın effektiv məzənnə səviyyəsi-

nin formalaşmasında, dayanıqlı xarici iqtisadi 

sektor üzrə kəskin səbatsızlıqların məhdudlaş-

dırılmasında, ümumi makroiqtisadi tarazlığın qo-

runmasında artıq makrosəviyyədə siyasət quru-

cularının təsir imkanları əhəmiyyətli məhdudlaşır. 

Bu baxımdan iqtisadi şaxələndirmə makroiqtisadi 

sabitliyinin təmin edilməsi ilə yanaşı, həm də xa-

rici şoklara qarşı siyasət qurucularının manevr 

imkanlarının qorunmasına da imkan verən strateji 

əhəmiyyətli bir hədəf kimi çıxış edir.  

Son 20 il ərzində Azərbaycanın geoiqtisadi 

müstəvidə ekspansiyasının davam etməsi fornun-

da iqtisadi şaxələndirmənin əhəmiyyəti də təkcə 

makroiqtisadi siyasət hədəfi kimi məhdudlaşmır. 

Geoiqtisadi ekspansiya müstəvisində iqtisadi şa-

xələndirmə ixrac imkanlarının kəmiyyət (valyuta 

daxilolmalarının miqyası) və keyfiyyət (ixracın 

strukturu) parametrləri üzrə genişləndirilməsinə 

yol açmaqla bərabər, həm də ölkənin iştirakçısı 

olduğu geoiqtisadi məkanda formalaşan iqtisadi 

axınlardan daha çox pay əldə etmək imkanı yara-

dır. Son olaraq isə iqtisadi şaxələndirmə həm də 

milli iqtisadiyyatın qlobal iqtisadi transformasiya 

prosesinin tələblərinə uyğun olaraq milli istehsal 

potensialına yeni keyfiyyət səciyyəsi qazandırıl-

masını, eləcə də iqtisadiyaytın institusional poten-

sialının bu proseslərə uyğun olaraq yenidən 

qurulmasını şərtləndirir.  

Azərbaycanın xarici ticarət balansının 

iqtisadiyyatın şaxələndirilməsi və iqtisadi təhlü-

kəsizlik aspektlərindən nəzərdən keçirilməsi bir 

sıra məqamları üzrə çıxarır. Birincisi, karbohidro-

gen resursları ötən dövr ərzində məcmu ixracda 

dominant paya sahib olmaqla təkcə xarici ticarət 

üçün ―statistik‖ deyil, həm də makroiqtisadi as-

pektdən əhəmiyyətli amilə çevrilmişdir. Xüsusilə 

cari hesab balansının strukturunun xarici şoklara 

həssaslığı makroiqtisadi tarazlığın təmini baxı-

mından başlıca zəiflik mənbəyinə çevrilmişdir. 

Digər tərəfdən xarici ticarət balansı mövqeyi 

2004-2008-ci illərdə milli valyutanın kəskin ba-

halaşmasını [5], bu isə öz növbəsində fiskal 

ekspansiya və ev təsərrüfatlarının artan gəlirlərinə 

müvafiq olaraq idxalın artımını şərtləndirmişdir. 

Bu iki amil isə həm kövrək iqtisadi şaxələnmənin 

və qeyri-neft sektorunun rəqabət qabiliyyətlili-

yinin daha da azalmasına [1; 4; 6], həm də idxalın 

artımına, bir sıra strateji məhsullar, xüsusilə ərzaq 

və sənaye məhsulları üzrə idxalın çəkisinin artı-

mına yol açmışdır (Qrafik 1).  

 

 
 Qrafik 1. 2005-2019-cu illərdə idxalın strukturu  

Mənbə: Azərbaycan Respublikasının Mərkəzi Bankı 
 

İkincisi, iqtisadiyyatın qeyri-neft bölməsi 

üzrə məhsul buraxılışında son illərdə artım di-

namikasının müşahidə olunmasına baxmayaraq 

onun əmtəə strukturu əsasən aşağı əlavə dəyərli 

məhsullar hesabına formalaşmışdır. Belə ki, 

2004-2019-cu illərdə məcmu ixracın tərkibində 

neft-qaz sektorunun payının 47.5%-dən 90.5%-ə 

kimi artdığı halda, qeyri-neft ixracının əsasını 

aşağı əlavə dəyərli əmtəələr təşkil etmişdir. Eyni 

zamanda neft ixracının strukturunda da ən böyük 

çəkini xam neftin ixracı təşkil edir. Bu amil əslin-

də neft emalı sənayesinin də inkişaf səviyyəsinin 

məhdud olduğunu, neftin iqtisadi resurs kimi 

iqtisadiyyatın istehsal bölməsində realizasiya im-

kanlarının aşağı olmasını göstərir. Başqa sözlə, 

iqtisadiyyatın sənayeləşmə ilə əlaqədar problem-

ləri həm neft-kimya, həm də qeyri-neft sektorları 

üçün aktuallıq daşımaqdadır ki, bu da özünü 

müxtəlif sənaye sahələrinin əlavə dəyər formalaş-

dırma potensialında nümayiş etdirir. Belə ki, 

2005-2019-cu illərdə sənaye sahələrində yaradı-

lan əlavə dəyərin təxminən 84%-i məhz xam neft 

hasilatı və təbii qaz hasilatının payına düşür. 

Bundan başqa xam neft və qaz hasilatı sənayesin-

də yaradılan əlavə dəyər ÜDM-in 2005-2019-cu 

illərdə 25.7-52.9%, emal sənayesində isə bu gös-

tərici 4-6.5% arasında dəyişmişdir. 

onun struktur və xarici bazarlar üzrə təmərküz-

ləşməsi ilə bağlıdır. Belə ki, Azərbaycanın qeyri-

neft ixracında aşağı əlavə dəyərli kənd təsərrüfatı 

məhsulları, plastmassa və ondan hazırlanan məh-

sullar, eləcə də qızıl (emal olunmamış formada) 

üstünlük təşkil edir. Digər tərəfdən qeyri-neft ix-

racı üzrə başlıca bazarların yüksək təmərküzləş-

məsi də iqtisadi təhlükəsizlik baxımdan təhdid 

təşkil edir. Belə ki, 2017-2019-cu illər üzrə qeyri-

neft ixracında ən yüksək çəkiyə malik 3 ölkənin 

xüsusi çəkisi 64-65% təşkil edir. İsveçrəyə qızıl 

ixracını istisna etməklə, qeyri-neft ixracını təşil 

edən digər növ məhsullar üzrə Türkiyə və Rusiya-

nın kumulyativ çəkisi 2017-2019-cu illər ərzində 

55-57%, ayrılıqda Rusiyanın çəkisi isə 35-37% 

arasında dəyişir. Qeyri-neft ixracı üzrə diqqət çə-

kən məqam həm də onun başlıca elementi olan 

kənd təsərrüfatı mallarının, xüsusilə meyvə-tərə-

vəz ixracının dövri amillərdən asılılığının ol-

masıdır. Başqa sözlə, Türkiyə və Rusiyanın xüsu-

si çəkisinin yüksək olması onların kənd təsərrü-

fatı məhsullarının ixracı üçün coğrafi yaxınlıq, 

böyüklük və nisbətən aşağı xərc tutumu ilə izah 

edilə bilər. Ümumilikdə hesab edirik ki, qeyri-

neft ixracı üzrə mövcud konyunktur stabil ixrac 

tendensiyasının təmin olunması, eləcə də ixrac 

bazarlarının şaxələndirilməsi imkanlarını məh-

dudlaşdırır. 

Nəticə. Azərbaycan kimi keçid iqtisadiy-

yatlı resurs zəngini ölkələrin timsalında iqtisadiy-

yatın şaxələndirilməsi yalnız makroiqtisadi siya-

sət amili kimi deyil, həm də iqtisadi təhlükəsiz-

liyin təminatı aspektindən əhəmiyyət daşıyır. 

Apardığımız təhlillər göstərir ki, sürətli iqtisadi 

artım mərhələsi boyunca iqtisadi təhlükəsizlik və 

iqtisadiyyatın şaxələndirilməsinin konseptual xa-

rakterinə müansibətdə strateji və taktiki aspektdə 

siyasət çərçivələri formalaşdırılsa da, bu çərçivə-

lərin effektiv realizasiyası baxımından bir sıra 

problemlər hələ də mövcuddur. İqtisadi şaxələn-

dirmənin mövcud səviyyəsi Azərbaycan iqtisdiy-

yatının xarici sektor üzrə dayanıqlığının təminatı, 

milli valyutanın məzənnəsinin sabitliyinin, 

bilavasitə makroiqtisadi tarazlığın bərqərar edil-

məsi baxımdan bir sıra risklər doğurur.  

Bu amil eyni zamanda milli iqtisadiyyatın 

beynəlxalq rəqabətliliyinin təmin edilməsi və 

onun dünya iqtisadiyyatına dayanıqlı inteqrasiya 

imkanlarına da məhdudlaşdırıcı təsir göstərir. Bü-

tün bu elementlər iqtisadiyyatın bir sıra mallar, 

eləcə də maliyyə və texnologiyalar üzrə xaricdən 

asılılığının artmasına, onun xarici iqtisadi şoklara 

həssaslığının artmasına yol açır. Bu baxımdan 

islahatların müasir mərhələsində iqtisadiyyatın 

şaxələndirilməsinə münasibətdə siyasət yanaşma-

ları təkcə taktiki müstəvidə makroiqtisadi hədəf-

lər deyil, eyni zamanda strateji müstəvidə iqtisadi 

təhlükəsizlik çağırışları əsasında formalaşdırılma-

lıdır. 

In the article, diversification challenges of the Azerbaijan economy been analyzed in light of the 

country’s economic security strategy. The author considers that there are some conceptual and 

strategic views regarding these notions in the country’s strategic policy documents. However 

economic diversification problems that arose in the oil boom years impose several security and 

sustainability risks in the current conjuncture. Therefore, according to the author, adjustment of 

economic diversification challenges with the economic security goals is necessary both in conceptual 

and functional terms. 

В статье анализируются современные призывы диверсификации экономики 

Азербайджана в свете стратегии экономической безопасности страны. Автор считает, что 

существующие некоторые концептуальные и стратегические взгляды зафиксированные в этом 

плане стратегических политических документах правительства нуждается в дополнениях и 

корректировке. Так как, реализованные меры и намеченные задачи экономической 

диверсификации, в годы нефтяного бума, создают определенные риски для безопасности и 

устойчивости  в экономике, в нынешней конъюнктуре. Поэтому, по мнению автора, 

согласование или адаптация задач диверсификации экономики на данном этапе с целями 

экономической безопасности необходимо как в концептуальном, так и в функциональном 

плане. 

